КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"2008 во вылö Коми Республикаса республиканскöй бюджет йылысь" Коми Республикаса Оланпас олöмö пöртан мераяс йылысь" Коми Республикаса Правительстволöн 2007 во декабр 27 лунся 333 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны "2008 во вылö Коми Республикаса республиканскöй бюджет йылысь" Коми Республикаса Оланпас олöмö пöртан мераяс йылысь" Коми Республикаса Правительстволöн 2007 во декабр 27 лунся 333 №-а шуöмö татшöм вежсьöмъяс:

1) 9 пунктö содтыны татшöм 30 подпункт:

"30) Коми Республикаса  Ылі Войвыв районъясын да накöд öткодялöм местаясын сынöд транспортöн пассажиръясöс новлöдлысь межмуниципальнöй сынöд транспортса организацияяслы 2008 воын вошан чöжöс бергöдан пöрадок – 30 №-а содтöдын индöм серти.";
2) шуöмö сетны 30 №-а содтöд содтöдын индöм серти.

2. Тайö шуöмыс вынсялö сійöс официальнöя йöзöдан лунсянь да паськалö 2008 вося сентябр 1 лунсянь артмöм правоотношениеяс вылö.

Коми Республикаса Юралысь                                                     В.Торлопов

Сыктывкар

2008 вося октябр 16 лун

279 №

Коми Республикаса Правительстволöн 

2008 во октябр 16 лунся 279 №-а шуöм дорö 

СОДТÖД

"ВЫНСЬÖДÖМА

Коми Республикаса Правительстволöн

2007 во декабр 27 лунся 333 №-а шуöмöн

(30 №-а содтöд)

Коми Республикаса  Ылі Войвыв районъясын да накöд öткодялöм местаясын сынöд транспортöн пассажиръясöс новлöдлысь межмуниципальнöй сынöд транспортса организацияяслы 2008 воын вошан чöжöс бергöдан 
пöрадок

1. 2008 во вылö Коми Республикаса республиканскöй бюджетысь сьöмсö, мый индöма Коми Республикаса  Ылі Войвыв районъясын да накöд öткодялöм местаясын сынöд транспортöн пассажиръясöс новлöдлысь межмуниципальнöй сынöд транспортса организацияяслы вошан чöжöс бергöдöм вылö (водзö –  вошан чöжöс), юклö Коми Республикаса промышленносьт да энергетика министерство (водзö – Министерство).

2. Сынöд транспортса организацияяслöн (водзö – новлöдлысь) вошöм чöжöс улын гöгöрвосьö Коми Республикаса Ылі Войвыв районъясын да накöд öткодялöм местаясын сынöд транспортöн пассажиръясöс да туй кöлуй новлöдлöм вылö Коми Республика мутасын донъяс (тарифъяс) государственнöя регулируйтöм Коми Республикаса Ылі Войвыв районъясын да накöд öткодялöм местаясын межмуниципальнöй сынöд транспортöн пассажиръясöс новлöдлöмысь босьттöм чöжöс (водзö – авиаперевозкаяс).
3. Авиаперевозкаяс улын гöгöрвосьöны 2008 воын Коми Республикаса Ылі Войвыв районъясын да накöд öткодялöм местаясын сынöд транспортöн межмуниципальнöй транспорт схема серти пассажиръясöс новлöдлöм (водзö – транспорт схема), мый сöгласуйтöма Министерствоöн, да мый збыльмöдöны сынöдса суднояс – 48 пассажир тöрысь Ан-24 самолётъяс Ылі Войвыв районъясын да накöд öткодялöм местаясын межмуниципальнöй авиаперевозкаяс вылö Министерство да новлöдлысьяс костын кырымалöм сёрнитчöмъяс серти (водзö – сёрнитчöм).
4. Вошан чöжöс бергöдöм вылö новлöдлысь сетö Министерствоö вошан чöжöс бергöдöм йылысь шыöдчöм, сёрнитчöм, транспорт схемаö авиаперевозкаяс вылö пыртöм рöскод нормативъяслысь рöштшöт (водзö – рейсъяс).
Новлöдлысьöн сетöм документъяс видлалöм кывкöртöдъяс серти Министерство кырымалö вошан чöжöс бергöдöм йылысь сёрнитчöм. Сэк, кор новлöдлысь вöдитчö ичöтджык тарифöн, мый индöма Коми Республикаса тариф службаöн да (либö) новлöдлысьыс вöчö унджык рейс сійö лыдысь, мый индöма транспорт схемаöн, воан чöжöс бергöдöм йылысь кырымалöм сёрнитчöмлысь вынсö бырöдöны.
5. Вошан чöжöсыс артавсьö тадзи:

а) 5 прöчента чöжöс сетысь коэффицентöн вöдитчигöн рейс вылö нормативнöй рöскод збыль рейс лыд вылö умножитöмöн да збыль чöжöс костын торъялöм.

Рейс вылö нормативнöй рöскодыс артавсьö Коми Республикаса Ылі Войвыв районъясын да накöд öткодялöм местаясын межмуниципальнöй транспорт схема серти вöчöм пассажирскöй авиарейсъяслысь нормативнöй асдон индан методика серти вошан чöжöслысь бергöдан мындасö арталöм могысь, мый индöма Министерствоöн (водзö – Методика);
б) 5 прöчента чöжöс сетысь коэффициентöн вöдитчигöн збыль артмöм рöскод да збыль чöжöс костын торъялöм.
Збыль рöскодö пырöны транспорт схемалöн быд рейс кузя новлöдлысьлöн рöскод  Методикаöн индöм рöскод статьяяс да пöрадок серти.

Збыль чöжöсö пыртсьöны ветлан-мунан билетъяс вузалöмысь босьтöм сьöм, пошта, грузъяс новлöдлöмысь чöжöс да мукöд чöжöс, мый артмö транспорт схема серти рейсъяс вöчöмысь.

Вештöм вылö босьтсьö сёрнитчöмын индöм новлöдлысьлöн став рейс кузя тайö пунктса "а" да "б" подпунктъяс серти арталöм медічöт сьöм мында.

6. Быд тöлысь, отчётнöй тöлысь бöрын локтан тöлысся 30 лунöдз, новлöдлысь сетö Министерствоö вошан чöжöс бергöдан мында вылö сёрнитчöмöн артыштöм рöштшöт, мый вöчöма тайö Пöрадокса 5 пункт серти, сёрнитчöмын индöм форма серти да сöгласуйтöма Коми Республикаса тариф службакöд да вошан чöжöс бергöдан мындасö эскöдысь документъяс.

7. Вошан чöжöс бергöдöм вылö рöскодыс, мый артыштöма 2008 во вылö Коми Республикаса республиканскöй бюджетын, могмöдсьö сьöмöн Коми Республикаса сьöм овмöс министерствоöн Министерстволы 2008 во вылö Коми Республикаса республиканскöй бюджетлöн своднöй бюджетнöй роспись серти да 2008 во вылö Коми Республикаса республиканскöй бюджетлöн кассöвöй план серти сёрнитчöмъяс подув вылын бюджетнöй обязательствояслöн индöм лимитъяс мында.
8. Вошан чöжöс бергöдöм вылö сьöмыс вуджöдсьö Министерстволöн лицевöй тшöт вылысь, мый восьтöма Коми Республикаса сьöм овмöс министерствоын,  новлöдлысьяслöн тшöтъяс вылö Министерстволöн заявкаяс серти Коми Республикаса сьöм овмöс министерствокöд сöгласуйтöм вошан чöжöс бергöдöм вылö рöскод да рöштшöт вылö.
9. Министерство быд тöлысь, тайö Пöрадокса 6 пунктын индöм вошöм чöжöс бергöдöм вылö новлöдлысьяссянь примитöм рöштшöтъяс босьтан лунсянь 20 лун чöжöн, сетö Коми Республикаса сьöм овмöс министерствоö Коми Республикаса Ылі Войвыв районъясын да накöд öткодялöм местаясын межмуниципальнöй авиаперевозкаяс збыльмöдысь новлöдлысьяслöн збыль вошан чöжöс мында йылысь öтувъя справка.
10. Сэк, кор вошан чöжöс бергöдöм вылö Коми Республикаса республиканскöй бюджетысь сьöмсö сетігöн новлöдлысьяс тайö Пöрадокöн индöм условиеяссö торкöны, тöдмалöм торкалöмъяс серти водзö вылö вежсьö новлöдлысьяслы сетöм вошан рöскод бергöдöм вылö рöштшöтыс, а кор татшöмыс абу – тöдмалöм торкалöмъяслöн мындаыс бергöдсьö Коми Республикаса республиканскöй бюджетö.  

11. Коми Республикаса республиканскöй бюджетысь вошан чöжöс бергöдöм вылö сьöм сетігöн условиеяс збыльмöдöм бöрся видзöдöны Министерство да Коми Республикаса сьöм овмöс министерство.".
Исакова  5 552 пас        
